
Deux poids... 
...deux mesures, esan ohi da fran-

tsesez. 
Norvegian, Holandan, basetxe bat 

erretzen baldin bada, eta egiletza-
erreibindikazio politikorik egiten ez 
bada, erreketa hori gertakari arrunte-
tako sailean jakin erazten da; auto-is-
tripuen eta txahal buru-bikoitzen jaio-
tzen albisteekin batera. Eta alderdiei 
ez zaie inolako gaitzespen «politiko-
rik» eskatzen. 

Euskal Herrian ez. Hemen garaje 
bateko atea kiskalita agertzen bada, 
gaitzespen politikoa eskatzen zaio 
biharamunean ezker abertzaleari, eta 
ez beste inori. 

Ekintza gaitzesgarri arrunten kon-
tra ere arbuioak eta madarikazioak 
oro eskatzen zaizkigu, Kodigoak be-
rak sailkatzeko eta zigortzeko biderik 
emango ez balu bezala. 

Baina ekintza politiko gaitzesga-
rri larrien kontra, kondenatu behar di-
renak frantses eta espainiar Estatu za-
paltzaileak direnean, ohiko 
gaitzespenen eskatzaile amorratuak... 
mutu! 

1839az geroztik gerra behin eta 
berriz galdu dugulako, gure lurralde-
an eraiki diren kasernak, adibidez, hor 
daude zutik. Eta helburu nagusi ho-
nen arabera ari dira lanean: Auto-De-
terminazio eskubidea ukatzeko, inda-
rrean legeztatutako sisteman eusteko, 
gure herria naziogabetzeko, euskaraz 
bizitzea ezinezko bihurtzeko, eta eus-
kal abertzaletasuna hemendik eta 
handik galgatzeko eta funditzeko. 

Baina behinola burututako kon-
kista, edo geroztikako ondorioak sala-
tu behar direnean, isilik. 

Hots, hemen gaitzespen politiko-
rik ozenki egin nahi baldin bada, hor-
txe dago bortxaketa politiko salagarri 
nagusia; herri oso bati bera izateko 
aukera ukatzea. (Norvegian edo Ho-
landan gertatzen ez dena, bidenabar 
gogoratu beharra beharbada). 

Ezer gaitzetsi behar bada, okupa-
zio franko-española behar da konde-
natu. 

Baina honetaz, jakina... tutik ez. 
Eta prentsa español osoa basetxe ba-
ten kiskalketa arbuiagarriaz mintzo. 

Horrek behar gintuzke harritu. 

